
O’ZBEKISTONHUDUDIDAO’SUVCHIDORIVORXUSUSIYATGAEGABO’LGANAYRIMO’SI

MLIKLARHAQIDAMA’LUMOT 

 

Xusanova Dilorom Nurmatjon qizi 

ADPI Aniq va tabiiy fanlarni o'qitish metodikasi fakulteti 

biologiya yo'nalishi  2-bosqich talabasi 

Komilova Arofatoy Kozimjon qizi 

ADPI Aniq va tabiiy fanlarni o'qitish metodikasi fakulteti 

biologiya yo'nalishi   2-bosqich talabasi 

 

Annotatsiya: Ushbu maqolada O’zbekiston florasida o’suvchi dorivorlik 

xususiyatlariga ega bo’lgan, tarkibida saponinlar, vitaminlar, tanninlar va efir moylari 

bo’lgan foydali o’simliklarning qaysi oilaga mansubligi, hayotiy shakli, kimyoviy tarkibi va 

qanday kasаlliklarga davo bo’lishi haqida ma’lumotlar keltirilgan. 

Kalit so’zlar: O’zbekiton florasi, oila, hayotiy shakl, kimyoviy tarkib, saponin, efir moyi, 

tannin, vitamin. 

СВЕДЕНИЯ О НЕКОТОРЫХ ЛЕКАРСТВЕННЫХ РАСТЕНИЯХ, ПРОИЗРАСТАЮЩИХ В 

УЗБЕКИСТАНЕ 

Аннотация: В этой статье мы поговорим о семействе, жизненной форме, 

химическом составе и лечении полезных растений с лечебными свойствами, 

содержащих сапонины, витамины, дубильные вещества и эфирные масла, 

произрастающих во флоре Узбекистана. 

Ключевые слова: флора Узбекистана, семья, форма жизни, химический состав, 

сапонин, эфирное масло, танин, витамин. 

 

INFORMATION ABOUT SOME PLANTS WITH MEDICINAL PROPERTIES GROWING IN 

THE TERRITORY OF UZBEKISTAN 

 

Annatation : In this article, we will talk about the family, life form, chemical 

composition, and treatment of useful plants with medicinal properties, containing 

saponins, vitamins, tannins, and essential oils that grow in the flora of Uzbekistan data is 

provided. 

Keywords: flora of Uzbekistan, family, life form, chemical composition, saponin, 

essential oil, tannin, vitamin. 

Turkiston arslonquyrug’i (Leonurus turkestanicus L.) yalpizdoshlar oilasiga mansub 

ko’p yillik o’t o’simlik. Bu o’simlikning yer ustki qismi tarkibida alkaloidlar va saponinlar-

oshlovchi moddalar bor. Bu o’simlikning damlamasi yurak, gipertoniya kasalliklari, 

asabiylikda (tinchlantiruvchi) dori vositasi sifatida qo’llaniladi.  

Oddiy arpabodiyon (Anisum vulgare) ziradoshlar (Apiaceae) oilasiga mansub bir yillik 

o’t o’simlik. Arpabodiyonning mevasi tarkibida 3,2%, ba’zan 6% gacha efir moyi va 28% 

gacha boshqa moylar bor. Efir moyi tarkibida 90% gacha anetol boʻladi. Mevasi va efir 

moyidan tayyorlangan preparatlar balgʻam koʻchiruvchi dori sifatida qoʻllaniladi.  

Boʻtakoʻz (Centaurea depressa) — murakkabguldoshlar (Asteraceae) oilasiga mansub 

bir yillik begona oʻt. Adir va togʻ etaklaridagi toshloq yerlarda 

oʻsadi. Bu o’simlikdan tabobatda istima tushiruvchi, buyrak 

kasalliklarida, virus va infeksiyalarni o’ldiruvchi dori vositasi 

sifatida foydalaniladi. 

Oddi bo’ymadoron (Achillea millefolium) 

murakkabguldoshlar (Asteraceae) oilasiga 

mansub yovvoyi holda o’suvchi ko’p yillik o’t o’simlik. Bu o’simlik 

tarkibida vitamin K va C, karotin, efir moyi (0,1-0,2%), alkaloid axillein, 

flavonoidlar (apigenin va lyuteolin), oshlovchi va boshqa moddalar bor. 

Bu o’simlikdan qon ketishini to’xtatuvchi vosita sifatida qo’llaniladi. 

Beshbarg  ra’noguldoshlar (Rosaceae) oilasiga mansub ko’p yillik o’t o’simlik. Bu 

o’simlikning tarkibida qandlar, organik kislotalar, vitamin C, oshlovchi va boshqa moddalar 

bor. Abu Ali ibn Sino beshbarg ildiz poyasining qaynatmasini tish og’riganda, quymich nervi 

shomollaganda, o’pka va meda kasalliklarida ishlatgan. Qurutilmagan  ildizpoya shirasi 

bilan jigar kasalligini davolagan. O’simlik bargidan esa isitmalayotga bemorlarni davolashda 

foydalangan. Xalq tabobatida ildizpoya yoki o’simlikning yer 

ustki qismidan tayyorlangan damlama yoki qaynatma qon 

to’xtatuvchi ( ichak va medadan, tuqqandan songi qon 

ketishlarda ) dori sifatida hamda og’iz og’riganda og’izni 

chayishda, meda - ichak kasalliklarida ( ich ketganda) 

ishlatiladi. 

Bozulbang (Lagochilus inebrians) labguldoshlar 

(Lamiaceae) oilasiga mansub chala buta o’simlik. Tog’ 

oldi adirlarining shag’alli 

qiyaliklarida o’sadi. O’simlikning 

gullari va barglarida to’rt atomli 

spirt bo’lgan lagoxilin mavjud. 

Barglarda, shuningdek, efir moyi 

(0,03%), taninlar (11-14%), shakar, organik kislotalar, askorbin kislotasi, karotin, K vitamini, 

mikroelementlari, kalsiy tuzlari, ildizlarda – taninlar va shakar mavjud. Bozulbang 

preparatlari me’da shirasining ovqat hazm qilish qobiliyatini, umumiy va erkin kislotaliligini 

oshiradi. Yana bu o’simlik preparatlari hissiyotni pasaytiruvchi adaptogen xususiyatga ega. 

Baxmalgul (Alcea rosea) gulxayridoshlar ( Malvaceae )oilasiga mansub ikki yoki ko’p 

yillik o’t o’simlik. Bu o’simlikning ildizidan tayyorlangan tabletkadan balg’am ko’chiruvchi, 

ichni yumshatuvchi va shamollashga qarshi dori vositasi sifatida qo’llaniladi. 

Dalachoy (Hypericum perforatum L.) dalachoydoshlar (Hypericaceae) oilasiga 

mansub ko’p yillik ildizpoyali o’simlik. O’simlik tarkibida giperitsin, giperozid, rutin, 

kversitrin va kversetin flavonoidlari, nikotin kislotasi, seril spirti, taninlar, ozroq miqdordagi 

xolin, karotin (55 mg% gacha), C va PP vitaminlari, alkaloidlar va fitonsidlar bor. 

Dalachoyning o’ti biriktiruvchi, qon to’xtatuvchi, yallig’lanishga qarshi, og’riq qoldiruvchi, 

antiseptik, yarani davolash, siydik haydovchi va o’t haydovchi ta’sirga ega. 

Gazanda o’t (Urtica 

dioica L.) gazandadoshlar 

(Urticaceae ) oilasiga mansub 

ko’p yillik o’simlik bo’lib, 

soyali nam joylarda, daraxtlar 

kesilgan, yonib ketgan 

maydonlarda, jarliklar va qirg’oqdagi butazorlarda o’sadi. Gazanda o’t barglarida 269 mg% 

gacha C vitamini, karotin va boshqa karotinoidlar (50 mg% gacha), B va K guruh vitaminlari, 

chumoli, pantoten va boshqa organik kislotalar mavjud. Barglarda 5% gacha xlorofill, 2% 

dan ortiq taninlar, kamed, protoporfirin, koproporfirin, sitosterin, urtitsin glikozidi, temir, 

fitonsidlar, kversetin, kofe, kumarik, ferula kislotalari, atsetilxolin, gistamin va 5-

gidroksitriptamin mavjud. Gazanda o’t o’simligidan tayyorlangan preparatlardan qonni 

to’xtatish va qonni ivishini oshirish maqsadida foydalanish 

mumkin. 

Na’matak (Rosa fedtschenkoana) ra’noguldoshlar 

(Rosaceae)  oilasiga mansub buta o’simligi hisoblanadi. Kimyoviy 

tarkibiga ko’ra bu o’simlik C, P va B vitaminlariga boy. Tibbiyotda 

bu o’simlikdan qonli ich ketishi, qaltiroqli isitma va ichak 

infeksiyalarida, milk kasalliklarida og’iz chayish uchun 

qo’llaniladi. 

Isiriq (Peganum harmala L) tuyatovondoshlar 

(Nitrariaceae) oilasiga mansub ko’p yillik o’t o’simlik. 

Isiriqning urug’larida alkaloidlar 3,5-6% ni miqdorini 

tashkil qiladi, ularning 60% – garmalin, 30% ga yaqin 

garmin va oz miqdordagi garmalol, peganin va 

deoksivazitsinon bo’ladi. O’simlik o’tining tarkibida 1,5-3% 

alkaloid mavjud bo’lib, ulardan 60% peganin (vazitsin) va 

vazitsinon mavjud. Tibbiyotda siriq urug’lari tarkibidagi 

garmindan epidemik ensefalit, titrovchi falaj va Parkinson kasalliklarining asoratlarini 

davolashda foydalaniladi. Xalq tabobatida esa Isiriq o’simligining damlama va qaynatmalari 

markaziy asab tizimini qo’zg’atuvchi, tinchlantiruvchi, og’riq qoldiruvchi, yallig’lanishga 

qarshi, stimullovchi, antigelmintik, antiseptik, terlatuvchi va siydik haydovchi sifatida 

ishlatiladi. 

Marmarak (Salvia spinosa L.) labguldoshlar 

(Lamiaceae) oilasiga mansub  ko’p yillik o’simlik. Marmarak 

xalq tabobatida yurak tez urganda, darmonsizlikda, bezgak, 

buyrak kasalliklarini davoshlashda hamda ovqat hazm 

bo`lishini yaxshilash uchun qo`llaniladi. Ekstraktidan 

tayyorlangan surtmasi va ekstraktining konsentrati – 

salmus teri kasalliklarini (masalan, psoriaz)ni davolashda 

yaxshi natijalar beradi.  

Omonqora (Ungernia victoris) chuchmomadoshlar 

(Amaryllidaceae) oilasiga kiruvchi kop yillik piyozboshli 

o’simlik. Bu o’simlik Hisor tog’ tizmasining tog’ yon 

bag’irlarida, suv havzalarida, shag’alli joylarda va jarliklarda 

dengiz sathidan 800 dan 2700 m balandlikda o’sadi. 

Omonqoraning barglari va piyozlaridan asosiy alkaloid 

galantamindan tashqari boshqa alkaloidlar ham olinadi: 

likorin, gordenin, tatsettin, pankratin. Tibbiyotda galantamin poliomielit, polinevrit, 

radikulit, shuningdek, sezuvchi va harakatlanuvchi nervlarning travmatik shikastlanishida 

asorat ta’sirini yo’qotuvchi vosita sifatida qo’llaniladi. Galantamin ichak va siydik pufagi 

atoniyasini davolashda hamda oshqozon va ichak kasalliklarini funksional rentgen 

tashhisida ishlatiladi. 

Qushqo’nmas (Silybum marianum) 

murakkabguldoshlar (Asteraceae) oilasiga kiruvchi bir yoki 

ikki yillik o’simlik. Qushqo’nmas o’simligi mevasining 

tarkibida B, A, D, E, F, K guruh vitaminlari bor. Qushqo’nmas 

o’simligidan tayyorlangan 

preparatlar jigarni 

zararsizlantirish funksiyasini kuchaytiradi, jigar 

to’qimalarining tiklanishiga yordam beradi, safro 

sekretsiyasini oshiradi, yog’larning hazm bo’lishini 

yaxshilaydi, siydik haydovchi, yallig’lanishga qarshi, 

jarohatni bitiruvchi, yaraga qarshi, kapillyarlarni 

mustahkamlovchi va antioksidant xususiyatlarga ega. 

Oqqaldirmoq (Tussilago farfara) murakkabguldoshlar (Asteraceae) oilasiga mansub 

ko’p yillik o’t o’simlik. Oqqaldirmoq gul savatlarida faradiol, arnidiol, taraksantin, 

sigmasterin, sitosterin, n-geptakozan va taninlar topilgan. Barglarda achchiq glikozidlar 

(2,63% gacha), sitosterin, gall, olma va vino kislotalari, saponinlar, karotinoidlar (5,18%), 

askorbin kislotasi (5%), inulin va dekstrin mavjud. Oqqaldirmoq barglari balg’am 

ko’chiruvchi va yumshatuvchi vosita sifatida ishlatiladi. Damlamalari bronxit, laringit va 

bronxoektaz kasalliklarida qo’llaniladi. 

Qariqiz (Arctium tomentosum) 

murakkabguldoshlar (Asteraceae)  oilasiga mansub ikki 

yillik o’t o’simlik. Ildizida inulin polisaxaridi (45% 

gacha), oqsillar (12% dan yuqori), efir moyi (0,17% 

gacha), yog’ga o’xshash moddalar (0,82%), palmitin, 

stearin kislotalari va C26H54 uglevodorodi, shuningdek, 

sitosterin va stigmasterin mavjud. Bu o’simlik 

mikroblarga qarshi faollikka ega, bezgakka qarshi 

(isitma tushiruvchi) ta’sirga ega va shamollashda qo’llaniladi, oshqozon yarasi, jigar 

kasalliklarida, bavosil, siydik tosh kasalliklarida, bod kasalligida, ko’karishlar, yaralar, bosh 

og’rig’ida (peshonada kompress shaklida) mahalliy vosita sifatida ishlatiladi.  

Zira (Elwendia persica) ziradoshlar (Apiaceae) oilasiga 

kiruvchi ko’p yillik o’simlik.Tarkibida 2,753,0% efir moyi 

bor. Xalq tabobatida meʼda kasalliklarini davolashda, siydik 

haydovchi dori sifatida ishlatiladi. 

Qo’ytikan (Xanthium 

strumarium L) 

murakkabguldoshlar (Asteraceae) oilasiga mansub bir 

yillik o’t o’simlik. Barglarning tarkibida nisbatan katta 

miqdordagi yod, alkaloid va askorbin kislotasi mavjud 

(taxminan 32 mg%). Urug’larda yog’li moy, smola, 

ksantostrumarin glikozidi va yod mavjud. O’simlik xalq 

tabobatida qalqonsimon bez kasalliklarini davolashda 

o’sadi. Bu o’simliklarning ko’pchiligi yovvoyi holda o’sadi. Marmarak (Salvia spinosa 

L.) o’simligi O’zbekistonning Qizil kitobiga kiritilgan. 

